
芳樹

作者：劉基　元末明初

本作品收錄於《列朝詩集/甲前01》和《劉基集/10卷》

蔚彼芳樹，生於蘭池。

景風晝拂，榮泉夜滋。

燁如其光，炫於朱曦。

含華吐芬，嚶鳴滿枝。

君子有酒，以邀以嬉。

羽觴交橫，吹竹彈絲。

相彼草木，允惟厥時。

良辰易徂，能不懷思。

沛其邁矣，其誰女悲？

此作品在全世界都属于公有领域，因为作者逝世已经超过100年，且作品于1931年1月1日

之前出版。

